
I Kor 11:22-26 (23)
Dit was gebruik in die Bybelse tyd dat die mense brood as 'n voorgereg geëet het...
...maar ook dikwels as 'n hoofgereg.

die gebruik was hulle die brood nie met 'n mes gesny het nie...

...maar met die hand gebreek het.

Dit het ook 'n manier van praat geword...
...eerder as om te verwys na die ete,

...is verwys na die breek van die brood.

So lees ons byvoorbeeld in die boek Handelinge 2:42 dat die eerste gemeente hulle besig gehou het met vier sake:

(u ken dit – hierdie vier sake word verdeel in twee groepe)

Die derde van hierdie vier sake lui letterlik:

Hulle het hulle heelhartig toegelê op ...die breek van die brood (Hand 2:42)
Dit was ook so in die tyd van die Ou Testament:

Ons lees byvoorbeeld in Jeremia 16  dat dit baie sleg gegaan het ,met die volk...

...omdat die Here hulle verlaat het;

...as gevolg van hul;le sonde.

Dan beskryf Jeremia in hoofstuk 16 hoe sleg dit gaan.

Hy sê onder andere in vers 7:
Ook sal niemand vir hulle treurbrood breek om iemand te troos oor ‘n dooie, of aan hulle die troosbeker gee om te drink oor iemand se vader of oor iemand se moeder nie. (Jeremia 16:7).
Ons lees ook in Klaagliedere 4 van tye wanneer dit sleg gaan:
Klaag 4:4   Die tong van die suigling kleef aan sy verhemelte van dors, kindertjies vra brood, niemand breek dit vir hulle nie.
En dan lees ons van Paulus  - wat op die skip was op pad na Rome – en hulle amper vergaan het.
Nadat Paulus dit gesê het, het hy brood geneem, God in die teenwoordigheid van almal gedank, dit gebreek en begin eet. (Hand 27:35)
Ek noem hierdie Skrifgedeeltes – nie om die slegte toestande te beklemtoon nie – maar om uit te wys...

...dat as die mense destyds dink aan eet...

...dan dink hulle aan 'n brood wat gebreek word.
Gewoonlik was dit die gesinshoof – wat die brood geneem het – gedank het – en dit dan gebreek het – en aan elkeen uitgedeel het.

'n Ander gebruik was om die brood aan te stuur emn elkeen breek vir hom/haar 'n stuk af.
Ons lees van Jesus wat die groot skare mense gevoed het...
...en dan staan daar n Markus 6:

Toe het Hy die vyf brode en die twee visse geneem, na die hemel opgekyk en die seën gevra. Daarna het Hy die brood gebreek en dit vir sy dissipels gegee om aan die mense voor te sit. (Markus 6:41)
En nou kom ons by die Donderdagaand voor die kruisiging:
· toe Jesus die nagmaal ingestel het.
Daar staan:

En terwyl hulle eet, het Jesus brood geneem en die seën gevra. Daarna het Hy dit gebreek en vir sy dissipels gegee met die woorde: “Neem, eet; dit is my liggaam.” Toe neem Hy ‘n beker, en nadat Hy die dankgebed uitgespreek het, gee Hy dit vir hulle en sê: “Drink almal daaruit, want dit is my bloed, die bloed waardeur die verbond beseël word en wat vir baie vergiet word tot vergewing van sondes. Matteus 26:26-28
Die eerste nagmaal – het plaasgevind – deurdat Jesus self die brood gebreek het – en uitgedeel het.
[en miskien kan ons daaraan dink om met ons eie nagmaal ook 'n brood te neem en te breek – eerder as om dit met 'n mes in stukkies te sny.]
Maar toe kom Jesus  - en Hy gebruik hierdie aksievan brood wat gebreek word – 
En Hy gee 'n niuwe betekenis daaraan:

Hy sê: Hierdie brood wat gebreek word – wat is dit?

Dit is MY liggaam!
E dan stop Hy nie daar nie 

Hy sê: Dit is my liggaam wat vir julle gebreek word.

Ons lees uit i Kor 11:

Want ek het van die Here ontvang wat ek ook aan julle oorgelewer het, dat die Here Jesus in die nag waarin Hy verraai is, brood geneem het; en nadat Hy gedank het, het Hy dit gebreek en gesê: Neem, eet; dit is my liggaam wat vir julle gebreek word; doen dit tot my gedagtenis.  Net so ook die beker ná die ete, met die woorde: Hierdie beker is die nuwe testament in my bloed; doen dit, so dikwels as julle daaruit drink, tot my gedagtenis. Want so dikwels as julle hierdie brood eet en hierdie beker drink, verkondig julle die dood van die Here totdat Hy kom.  (i Kor 11:23-26)
Nou dink aan hierdie beeld:
Die enigste manier waarop  'n aantal mense een rood kan deel

· is dat dit gebreek word – in stukke gebreek word.

· Dan kan elkeen saam eet – en die voeding en versterking van die brood ontvang.

Nou, die enigste manier waarop die voeding en versterking van Jesus ontvang kan word...

...is dat Jesus Homself oopbreek – vir ander!

En die groot boodskap van nagmaal is:

...dat Jesus sê “Ek ger Myself oopgebreek vir ander.

En fdan hgaan Jesus aan – en Hy sluit aan by die beeld van die wyn (alhoewel daar nêrens staan dat diut wyn was nie).

Hy sê :”soos wat hierdie wyn uitgegiet is – so het Ek Mysef uitgegiet vir ander.”

In die proses wat Jesus Homself gee vir ander – moes Hy Homself breek  - en Homself uitgiet.
Jesus het nie maar Homself vir ons gegee nie.
Hy het Homself vir ons gebreek ...

...dit vat opoffering;

...dit vat pyn en lyding;

...dit vat vernedering;

...dit vat geweldige liefde vir dit waarvoor enige iemand homself gee.

Dit alles sit in die woordjie: breek – of oopbreek.
...So ook in die woodjie: giet – of uitgiet.

En nou sê Jesus:

 Neem, eet; dit is my liggaam wat vir julle gebreek word; doen dit tot my gedagtenis.  Net so ook die beker ná die ete, met die woorde: Hierdie beker is die nuwe testament in my bloed; doen dit, so dikwels as julle daaruit drink, tot my gedagtenis. (I Kor 11:24)
Let mooi op wat daar staan:
Jesus sê eers: Hierdie brood is my liggaam wat vir julle gebreek word.

En dan gee Hy die opdrag:

Doen dit...!

Doen wat?

Net neem en eet?

Nee, meer...!

Doen julle ook dit...!

Breek julleself ok vir ander mense...

...tot my gedagtenis!

Met ander woorde: Terwyl julle aan My dink!

Kom ons ontvang vandag se nagmaal:

Ons ontvang Jesus wat Homself gebreek het en uitgegiet het vir ons.
Maar nou sê dieselfde Jesus ook vir ons:
Breek jouself oop vir ander! – met die pyn en opffering wat daarmee saamgaan.

En giet jouself uit – vir ander – met die ongerief en ongemak wat daarmee saamgaan.

En dan is jy uit jou gemaksone...
...en dan begin jy geestelik groei.

Want binne jou gemaksone kan jy nie geestelik groei nie – daar gaan jy geestelik doodgaan!

